
				এই পাতাটির মুদ্রণ সংশোধন করা প্রয়োজন। 
কাঙ্গালের ঠাকুর У о о
দাদা যোবার বি-এ পরীক্ষা দিবে, সেবার ফিয়ের টাকা লাগিল। অন্য কোন উপায় না দেখিয়া বাড়ীর একখানি ঘর বেচিয়া ফেলিলাম ; মা চক্ষের জল ফেলিলেন ; কিন্তু উপায়ান্তর নাই দেখিয়া আপত্তি করিলেন না । ঘর বিক্রয়ের ৮৫ টাকাই দাদাকে পাঠাইয়া দিলাম-ফি দিতে হইবে ; ধারক জর্জ সামান্য যাহা হইয়াছে, তাহা শোধ দিতে হইবে ; তাহার পর বাড়ী আসিবার খরচ। দাদা লিখিলে, ঐ টাকাতেই তাহার কুলাইয়া যাইবে । কেমন করিয়া এ টাকা সংগ্ৰন্স হুইল, তাহা জানিতে চাহিলেও, আমি সে কথার উত্তর লিখিলাম না,--- দাদার মনে যে কষ্ট হইবে ।
পরীক্ষার পর দাদার পত্ৰ পাইলাম ; লিখিয়াছে যে, পরীক্ষা খুব ভাল হইয়াছে। তখন বি-এ অনারের সৃষ্টি হয় নাই ; বি-এসসি, এম এসসি হয় নাই। সেই পত্রেই দাদা লিখিল যে, তাহার বাড়ী আসিতে কয়েকদিন বিলম্ব হইবে। তাহার এক সতীর্থ কিছুদিনের জন্য মধুপুরে সপরিবারে বেড়াইতে যাইতেছেন ; তঁহাদের বিশেষ অনুরোধে দাদা তাহদের সঙ্গে যাইতে বাধ্য হইল । সেখানে সে বেশী দিন থাকিবে না ; দশ-পনের দিন পরেই বাড়ী আসিবে ।
দুই বৎসর দেখা নাই ; পরীক্ষার পরই বাড়ী আসিবার কথা ; তাহা না করিয়া দাদা বন্ধুর সঙ্গে মধুপুরে গেল ।

